
HAPET MBLEDHJA

Ulsi Manja — Miréméngjesi!

Fillojm& mbledhjen e Komisionit t¢ Ligjeve pér ditén e sotme. Kuorumine kemi pér té
vazhduar me ¢€shtjen g€ kemi sot né rendin e dités, shqyrtimi dhe miratimi n€ parim i projektligjit
“Pér disa shtesa dhe ndryshime né ligjin nr. 10018, daté 13.11.2008 “Pér Avokaturén e Shtetit™”,
nismé e deputetit Alket Hyseni. Komisioni yn€ né€ shqyrtimin e kétij projektligji éshté komision
pérgjegjés dhe relatore &shté kolegia Klotilda Bushka.

Kané konfirmuar pjesémarrjen nga Ministria e Drejtésisé, zoti Periant Teta, Drejtor i
Hartimit té Legjislacionit.Nga Avokatura e Shtetit, zoti Artur Metani, Avokat i Pérgjithshém i
Shtetit dhe zoti Abaz Deda, drejtues i Zyrés sé Pérfaqésimit Ligjor. Nga Misioni Ndérkombétar
EURALIUS, zoti Gregor Borkowski, ekspert ndérkombétar dhe zoti Antuen Skénderi, ekspert i
larté vendas. Nga prezenca e OSBE-sé né Tirané, e pranishme éshté zonja Blerina Fani.

Mir€ se keni ardhur né Komisionin e Ligjeve!

Para se t’ia jap fjalén propozuesit, zotit Alket Hyseni, dua t€ sjell né vémendjen e
kolegéve t€ komisionit se ligji pér Avokaturén e Shtetit, éshté njé ndér projektligjet e reformés né
drejtési qé i pérket paketés sé dyté prej 27 ligjesh. Eshté njé ligj i réndésishém, e vlerésoj punén e
kolegéve dhe seriozitetin me té cilin kané punuar pér kété projektligj, po ashtu edhe ekspertét
vendas, por edhe ata ndérkombétaré pér pérkushtimin e tyre né draftimin e kétij ligji, t€ cilin
shpresoj ta votojmé sot né parim dhe n€ mbledhjet e radhés ta kalojmé nen pér nen e mé pas né
seancé plenare. Eshté programuar pér t’u votuar né datén 22 néntor, sipas kalendarit té miratuar né
Konferencén e Kryetaréve.

Faleminderit pér prezencén tuaj sot né komision!

Fjalén e ka kolegu Alket Hyseni, si propozues 1 kétij ligji.

Alket Hyseni — Faleminderit, zoti kryetar!

ME lejoni ta filloj fjalén time duke i uruar miréseardhjen Avokatit té ri té Shtetit, detyra e
té cilit pérkon edhe me diskutimet pér miratimin e kétij ligji. Uné kam dy heré kénaqési g€ té
diskutoj edhe né cilésiné zyrtare t€ Avokatit t€ Shtetit, por edhe né cilésiné e nj€ juristi té shkélqyer,
si¢ éshté zoti Metani.

Suksese, zoti Metani!



Uroj g€ diskutimet e kétij ligji do t€ ecin pér s€ mbari dhe né njé koh€ shumé t&é shkurtér,
pér t’1 dhéné mundési avokaturés tashmé me eksperiencé 20-vjecare, né mos gaboj qé nga *99-a,
rolin dhe vendin g€ i takon si institucion.N€ kuptimin institucional éshté konsoliduar, por 1évizjet
né vite nuk éshté se e kané pérmirésuar vazhdimisht, gjé¢ q€ ka sjellé edhe problematika né
aktivitetin e saj.Pikérisht ky ka qené synimi i késaj iniciative, pérmirésime ligjore té domosdoshme
pér t’i dhéné avokaturés rolin dhe vendin e saj si njé institucion i nivelit t€ larté né mbrojtje t&
interesave pasurore shtetérore, i pandikuar dhe i1 pavarur qofté nga ministri apo ministra t€ caktuar,
duke e ringritur vartésiné e kétij institucioni né vartésiné e K&shillit t& Ministrave, pér ta béré até
mé prané interesave t€ drejtpérdrejta shtetérore dhe larg ndikimeve dhe influencave té€ ministrit té
linj€s apo interesave t€ ngushta personale.

Pavarésisht se éshté diskutuar shumé, pavarésisht se pas njé analize t€ ploté qé éshté bér¢,
Grupi i Ekspertéve té Nivelit té Larté né kuadér té reformés né drejtési ka punuar jashtézakonisht
miré, mendoj se kéto diskutime mund ta pérmirésojné kété ligj pér ta béré até qé t’i qéndrojé kohés.

Suksese té gjithéve!

Ulsi Manja — Faleminderit, zoti Hyseni!

T¢ falénderoj pér urimin q¢ i bété Avokatit té ri té Shtetit, por edhe uné po e uroj pér sé
dyti né emér t€ komisionit dhe té té gjithé kolegéve té mi, urime dhe suksese!

Fjalén e ka relatorja e kétij projektligji, Klotilda Bushka.

Klotilda Bushka—Faleminderit, kryetar!

Edhe uné e kam pér kénaqési t’i uroj puné t€ mbaré né€ detyrén e re Avokatit té€ Shtetit!

ME vjen miré qé€ jemi né€ kété takim té paré né Komisionin e Ligjeve me Avokatin e ri té
Shtetit, pér t€ diskutuar pikérisht ndryshimet né ligjin kuadér q€ rregullon veprimtariné e
Avokaturés sé Shtetit, 1 cili, né fakt, €shté pjesé e ligjeve t& reformés né drejtési dhe si 1 tillé ka njé
vémendje mé t€ shtuar nga Kuvendi, por edhe nga geveria sa U takon disa ¢€shtjeve té réndésishme,
q¢€ kané t€ béjné me forcimin e institucionit n€ kuadér t&€ njé korpusi t€ ri té ligjeve t&€ drejtésise,
rritjen e pavarésisé, té eficiencés, t€ profesionalizmit né bazé t& s€ cilés ky institucion do t€ duhet
té ofroj€ shérbimet e veta dhe rikarakterizimin e kétyre shérbimeve jo vetém né momentin kur
lindin konfliktet, por q€ né procedurat paraprake, t€ konsultimit té organeve shtetérore me
Avokaturén e Shtetit, pérpara se t€ fillojé njé vendimmarrje.

Pra, éshté rritur, me risité q€ sjell projektligji, ményra e konsultimit dhe jané shtuar hallkat

né bazé té s€ cil€s organet e shtetit sot do t&é duhet t€ konsultohen me Avokaturén e Shtetit para se



té marrin njé vendimmarrje t€ réndésishme, si¢ jané kontratat publike apo procedurat publike pér
gara té ndryshme sa u takon shérbimeve dhe prokurimeve publike.

Pra, ikén nga njé€ institucion qé merrej vetém me pjesémarrjenné zgjidhjen e konflikteve
1 jepet njé rol thelbésor edhe né pjesén e parandalimit t&€ konfliktit duke gené pjesé né konsultimet
e vazhdueshme paraprake para vendimmarrjes administrative.

Céshtja e dyté ka t€ b&j€ me faktin e njé mekanizmi mé shterues dhe mé té detajuar sa 1
takon rolit q€ ka Avokatura e Shtetit pér ekzekutimin e detyrimeve g€ Shqipéria ka si rrjedhojé e
vendimeve té Gjykatés Europiane t€ Drejtave t€ Njeriut.

Ne kemi mekanizmat toné konkreté, té cilét jané vlerésuar sé fundi edhe nga komiteti i
ministrave t€ Késhillit t&€ Europés, si hapa pozitivé n€ drejtim té ekzekutimit t€ detyrimeve qé 1
lindin Shqipéris€ nga vendimet e Gjykatés Europiane té té¢ Drejtave t€ Njeriut, por saktésimi 1
mekanizmave konkrete t€ detajuar aq sa duhet né njé ligj si njé risi q€ vjen né kété€ projektligj,
&shté nj€ hap 1 pérshéndetur dhe g€ plotéson né t& njéjtén kohé edhe detyrimin g€ ka Kuvendi né
kuadér té€ rezolutave t€ Asamblesé¢ Parlamentare dhe t€ Europés sa i takon monitorimit té
detyrimeve t€ Shqipérisé né€ kuadér t€ zbatimit t€ vendimeve t€ Gjykatés Europiane té t& Drejtave
té Njeriut. Si¢c e dimé, ¢éshtjet kryesore qé kané peshé né Gjykatén Europiane té téDrejtave té
Njeriut, g€ kané t&€ b&né me té drejtén e pronés, qytetarét shqiptaré kérkojné njé vémendje t&
shtuar, si¢ ka ndodhur gjaté té gjithé kétyre viteve, por edhe garanci normative, duhet té jené té
parashikuara shprehimisht n€ ligj. Kjo &shté€ nj€ risi, e cila pérshéndetet n€ nismén qé ka paraqitur
kolegu yné€ Hyseni dhe qé€ &shté punuar nga ekspertét e nivelit t€ lart€ Euralius 1, pjesa tjetér ka t&
bé&j€ me statusin g€ u jepet avokatéve té€ Shtetit né€ t€ gjitha zyrat e institucionit, nga niveli hierarkik
meé 1 larté deri n€ nivelin mé té€ poshtém, né ményré q€ t’u krijohen edhe garanci statusore, pra sa
1 takon pozicionit t€ tyre n€ administraté edhe shpérblimeve financiare, n€ ményré qé ky institucion
dhe aktorét q€ punojné né té té€ kené dinjitetin g€ i takon n€ sistemin toné t&€ sé€ drejtés, n€ ményré
qé€ shérbimi qé ofrohet t& jeté i cilésisé sé standardeve t€ pérafruara me ato ndérkombétare.

(Céshtja e trajtimeve t€ t€ drejtave dhe detyrimeve té statusit t€ avokatéve t€ shtetit, por
edhe e kompensimit ose shpérblimit t€ pagés s€ tyre éshté nj€ ¢éshtje, n€ diskutim t€ vazhdueshém
me Ministriné e Financave, e cila né diskutimin nen pér nen do té jeté, le té themi, aktori kryesor
pér té€ vendosur pérfundimisht se cili do t& ishte njé¢ model i miré€ g€ arrin géllimin e ligjit, por né
té nj&jtén koh€ u pérshtatet mundésive buxhetore t& Shqipéris€ dhe u pérafrohet standardeve qé ne

kemi arritur me paketén e ligjeve t€ reformés né€ drejtési pér t€ gjitha institucionet e drejtésise.



Pérafrimi qé béhet pérmes kétij draftligji me té gjithé korpusin e t&€ drejtés civile dhe
procedurale civile, qé tashmé &shté e miratuar né Shqipéri, €shté, gjithashtu, njé risi e ligjit, sepse
do t€ na duhet patjetér t€ harmonizojmé edhe procedurat e zyrés s€¢ Avokaturés s¢ Shtetit me ¢faré
ndodh sot konkretisht népér gjykata dhe né zyrat tona administrative, ku gjen zbatim e drejta civile
administrative ose t& drejtat procedurale, sepse né ligjin vjetér sigurisht nuk jané reflektuar
ndryshimet pérkatése dhe €shté njé risi q€ ligji e sjell né ményré qé t€ mos kemi bllokim ose
paqartési n€ punén e Avokaturés s€ Shtetit. Céshtjet e rregullave procedurale sa i takon disiplinés
né institucion jané, gjithashtu, risi té€ ligjit, t€ cilat jané t€ pérafruara me standardet ndérkombétare
dhe kéto garantojné procesin e rregullt, si dhe procedurén né kuadér t€ zbatimit t€ parimeve t&é
procesit t€ rregullit ligjor. Kéto jané€ kryesisht risité e ligjit.

Gjithsesi, né konsultim me EURALIUS-in, me partneré t€ tjeré ndérkombétaré, qé
veprojné n€ Shqipéri dhe g€ kané késhilluar két€ komision, por edhe Kuvendin dhe geveriné lidhur
me ligjet e reformés né drejtési, jemi né komunikim té vazhdueshém pér t’i dhéné ligjit né
diskutimin nen pér nen trajtén pérfundimtare pér t’ia paraqitur kétij komisioni. Né mbledhjen e
radhés g€ do té jeté pér diskutimin nen pér nen do t€ vijmé me nj€ draft integral ku do t€ reflektohen
té gjitha komentet dhe sugjerimet jo vetém té partneréve ndérkombétaré, institucioneve té
administratés gqendrore, por edhe té grupeve té€ interesit, t€ cilat do t€ jené pjes€ e diskutimeve dhe
dégjesave lidhur me kété ¢éshtje.

Faleminderit! Shpresoj né€ miratimin dhe mbéshtetjen tuaj t& kétij ligji né parim.

Ulsi Manja- Faleminderit!

Pérfagésuesi nga Avokatura e Shtetit, avokati 1 pérgjithshém 1 shtetit, zoti Metani.

Artur Metani — Faleminderit, pér ftesén dhe pér punén e béré nga deputeti propozues,
ekspertét e EURAULIUS-it dhe ekspertét e nivelit t€ lart€ q€ kané pérgatitur kété projektligj, sepse
u ka shkuar pér shtat shumé nevojave q€ Avokatura e Shtetit ka hasur né vite. N& fakt, Avokatura
e Shtetit ndér vite ka pasur diskutime pér ta reformuar institucionin, pér t&€ ardhur sa mé miré€ né
rritjen e perfomancés pér dhénien e késhillimit dhe pérfagésimit q€ bén Avokatura e Shtetit né
rritjen e garancive pér punén e avokatéve té shtetit dhe sigurisht rritjen kapaciteteve profesionale
g€ avokatét e shtetit mund t€ pérfitojn€ nga Shkolla e Magjistraturés. N& kété kéndvéshtrim té
gjitha ndryshimet ligjore té propozuara nga deputeti ne i gjejmé brenda natyrés dhe nevojave qé
ka institucioni dhe mbéshtesim kété projektligj. Kemi edhe disa gjéra teknike, té cilat do t’jua

dérgoymé me shkrim. Gjithashtu, ne do t€ marrim pjesé né€ diskutimet nen pér nen.



Ulsi Manja- Faleminderit!
Pérfaqgésuesi 1 Ministris€ s€ Drejtésisé né lidhje me projektligjin, zoti Teta.
Periant Teta — Faleminderit zoti Manjal
Ministria e Drejtésisé €sht€ njohur me pérmbajtjen e projektligjit. Sa u parashtrua nga
deputeti propozues, si edhe relatori i kétij projektligji, ky ligj adreson njé sé€ré ¢éshtjesh, té cilat
jané evidentuar n€ problematikat e analiz€s s€ sistemit t€ drejtésisé€, qé éshté njé dokument i krijuar
né kuadér té komisionit t& posacém té reformés né€ drejtési. Njékohésisht, ne adresojmé njé séré
problemesh, té cilat kan€ ardhur nga zbatimi né praktiké i legjislacionit aktual sa u pérket ¢céshtjeve
qé€ kané t€ b&jné me ushtrimin e funksionit t€ avokatit t€ pérgjithshém té shtetit apo edhe t&é
veprimtaris€ s€ tyre administrative né kuadér t€ késhillimit dhe pérfaqésimit ligjor. Ministria e
Drejtésisé e mbéshtet kété iniciativé t€ deputetit, megjithaté kontributet konkrete do t’i japim né
kuadér té diskutimit té projektligjit nen pér nen.
Ulsi Manja- Faleminderit!
Pérfagésuesit e misionit ndérkombétar EURALIUS, zoti Borkowski, ekspert
ndérkombétar.
Gregor Borkowski - (perkthen perkthyesi) Sé pari, déshiroj t’ju falénderoj dhe éshté
hera e paré qé marr pjes€ né¢ Komisionin e Ligjeve.
Uné jam gjyqtar polak dhe aktualisht jam ekspert ndérkombétar n€ misionin EURALIUS.
Pér sa 1 takon pérshtypjes s€ EURALIUS-it, gqasja joné pér vlerésimin e pérgjithshém té
kétij projektligji, t€ cilin e shikojmé té€ fokusuar né dy aspekte kryesore, éshté pozitive.
S€ pari, lidhet me ndryshimin e statusit dhe sé dyti, lidhet me aspektin politik, sepse
gjithcka qé do t€ jeté né kété ligj do té jeté n€ pérafrim me standardet europiane
Pér sa 1 takon ¢éshtjes sé€ dyté, ne do t€ fokusohemi né zbatimin e vendimeve t€ Gjykatés
Europiane pér t€ Drejtat e Njeriut. Mendojmé se duhet té zhvillohet mé tej dhe duhet ta
pércaktojmé kété né ményré mé té detajuar. Pra, do té€ keni mbéshtetjen toné€ kur té€ flasim mé te;.
Ulsi Manja — Shumég faleminderit!
Nga prezenca e OSBE-sé né Tirané ka pérfaqésues?
Mund té€ shpreheni aty.
Zonja Fani, OSBE-ja e ka paré projektligjin?



Blerina Fani Ne i kemi béré komentet tona me shkrim, té cilat i kemi dorézuar dhe do ta
ndjekim diskutimin edhe nen pér nen. P& momentin nuk prononcohemi, por komentet tona i kemi
béré dhe shpresojmé g€ t€ merren parasysh.

Ulsi Manja — Shumé faleminderit prezencés sé zyrés s€¢ OSBE-sé!

Ka pyetje nga kolegét? Po, zoti Cugi.

Bledar Cuci — Faleminderit, kryetar!

Meqé po e diskutojmé né parim, kam nj€ pyetje pérgjigjen e s€ cilés nuk po e gjej dot.
Cila &shté arsyeja q¢ Avokatura e Shtetit t€ kalojé nga varésia e ministrit t€ Drejtésisé né varési té
Kryeministrit? Mendoj se Kryeministri ka mjaft agjenci né varési dhe nuk besoj se kjo ¢ bén mé
eficiente punén.

Besoj se Ministria e Drejtésisé éshté institucioni i duhur dhe kushtetues g€ mund t’i
atashohet kjo strukturé e rénd€sishme pér geverin€ dhe né pérgjithési pér t€ gjitha agjencité
qgeveritare. Cila ka gqené arsyeja? Eksperti tha qé nuk éshté ¢éshtje standardi, por zgjedhjeje, késhtu
q€ ne do té b&jmé nj€ zgjedhje dhe duhet ta dimé pse po e b&jmé.

Ulsi Manja — Faleminderit, zoti Cugi! Relatorja ka njé pérgjigje pér kété pasi kemi qené
né kontakt dhe diskutime pér kété pike.

Klotilda Bushka — Kjo &éshté njé ¢éshtje, g€, si¢c e thashé né fillim, do t& jeté pjesé e
diskutimit nen pér nen. Ne do t€ krijojmé njé grup me té gjith€ aktorét e pérfshiré pér t&€ kuptuar
se cila do t€ ishte njé nga ményrat mé t€ mira qé€ do t’1 jepte efektivitet punés sé€ institucionit.

Propozimi fillestar 1 ekspertéve t€ nivelit té lart€ t&€ EURALIUS-it ka gené ky, kjo duke
pasur parasysh njé€ analiz€ té sistemit t€ drejtésis€ pér sa i takon llojit t& qartésis€é s€ kompetencave
té€ avokatit, kryesisht né pérmbushjen e detyrimeve g€ vijné nga vendimet ndérkombétare, duke
pasur parasysh qé€ n€ njé faré ményre €shté qeveria dhe entitetet e saj, ministrité pérkatése, q€ jané
té detyruara me zbatimin kryesor t€ vendimeve.

Gjithsesi, kjo éshté njé ¢éshtje e hapur, pér t€ cilén ne ende nuk kemi diskutuar né detaje,
e cila do té jeté pjes€ e diskutimeve t€ grupit t€ punés kur t€ béhet diskutimi nen pér nen.

Faleminderit!

Ulsi Manja — Po, zoti Cugi!

Bledar Cuci — Meq¢ dégjova té fliste edhe pérfagésuesi i Ministris€ s€ Drejtésis€, dua té
di nga Ministria e Drejtésisé nése ka qené problem fakti q¢ Avokatura e Shtetit ka qené né varési

té Ministrisé s€ Drejtésis€? Pra, ju e shikoni si njé gjé t€ miré projektin, sepse thaté qé jeni shumé



dakord? Presupozohet g€ jeni dakord me kété l1évizje t&€ varésis€. Mendoni se deri tani atje nuk ka
shkuar miré puna dhe do t€ arrini ... ?

Ulsi Manja — Nga Ministria e Drejtésisé?

Periant Teta - Pér sa u diskutua, vendimmarrja ndoshta mund té kérkojé edhe qasje
politike, kurse pér sa i takon aspektit teknik kéto do t€ parashtrohen si ¢éshtje kur t€ diskutohet
nen pér nen. Aty do t& ballafagohen argumentet pro dhe kundér dhe ndoshta vendimmarrja do t’i
takojé kétij komisioni.

Ulsi Manja — Faleminderit, zoti Teta!

Ka pyetje té tjera?

Po, njé sugjerim nga zoti Fino.

Bashkim Fino — Faleminderit, kryetar!

Uné 1 dégjova me kujdes relatoren dhe propozuesin. Kétu ka njé material shumé
interesant. Ka shumé pyetje pér t€ bér€, por ne do t€ donim g€ né momentin qé€ do té diskutojmé
nen pér nen t€ kishim njé€ draft-material t€ paraqitur nga relatorja, me mendimin edhe té
pérfagésuesve q¢ jané kétu, pér ndryshimet e mundshme.

Pyetja ime ka t€ b&jé me shtimin e zyrave t€ Avokaturés sé Shtetit me zyra vendore. Si
do t€ shtohen zyrat vendore? Ku do t€ jené? Cfaré funksioni do t&€ kené? Avokatura e Shtetit e ka
pér detyré, se mbron pronat e shtetit, mund t€ jeté e pranishme pa marré leje nga askush né ¢do
gjyq qé béhet né ¢do bashki. Zyrat vendore do té€ shtohen né€ 61 bashki apo do té€ shtohen né€ rangun
e prefekturave? Ka shumé pyetje teknike, té€ cilat un€ nuk po 1 ezauroj sot kétu me idené se dratfti,
qé€ do t€ na paraqitet nga relatorja, do t€ jeté 1 pajisur me ndryshimet e nevojshme me ligjin aktual
apo edhe me idené e re se ¢faré do té€ sjell€ ligji i Avokaturés s€¢ Shtetit. KEt€ sugjerim kisha.

Ulsi Manja — Faleminderit, zoti Fino!

Po, zonja Hysi!

Vasilika Hysi — Faleminderit, zoti kryetar!

Faleminderit dhe urime zoti Metani!

Uné kam njé€ pyetje pér pérfagésuesin e Ministris€ s€ Drejtésis€. Kjo €shté njé nismé e
deputetit dhe projektligji ka gené né kuadér té punés qé ka béré komisioni ad hoc i reformés né
drejtési. Q€ nga ajo kohé kané kaluar gati 2 vjet. A ka Ministria e Drejtésis€é njé studim pér
problematikat g€ ju keni hasur si avokat i shtetit né raport me vendimet e Gjykatés sé Strasburgut,

me sistemin gjyqésor né Shqipéri, pra, sa jané t€ pranishém, sa mundési kané ndjekur, sa gjyqe



jané fituar, dhe pér cilésiné e avokatéve té shtetit? Kétu shikoj qé ka propozime pér kritere qé duhet
té pérmbushin, por g€ t& votojmé njé propozim duhet t€ kemi parasysh ¢faré problemesh jané
konstatuar pér pagén, cilésin€, marrédhéniet me Shkollén e Magjistraturés e té tjera.

S€ fundi, a keni ndonjé studim pér problematikat qé keni pasur né raport gjykimet ose
kontratat né organet e geverisjes vendore dhe ato gendrore, té cilat duhet t€ rregullohen mé miré
né projektligjin g€ ne kemi?

Faleminderit!

Ulsi Manja — Faleminderit, zonja Hysi!

Do t’ju lutesha g€ kush do t€ pérgjigjet ta béjé né ményré t€ pérmbledhur pasi jemi né
votimin né parim. Sot kemi shqyrtimin dhe miratimin né€ parim té kétij projektligji dhe shumé
¢cEshtje g€ u ngritén kétu me té drejt€edhe nga kolegét, do té€ diskutohen né shqyrtimin dhe
miratimin nen pér nen.

Do t’ju lutesha pér njé pérgjigje. Kush do té pérgjigjet? Ministria e Drejtésisé?

Po, zoti Teta.

Periant Teta — Meqgenése pyetja u adresua drejtpérdrejt pér Ministriné e Drejtésisé,
ndoshta me t€ vérteté kérkohet njé qasje apo njé vlerésim paraprakisht teknik, si dhe ményra se si
do t’1 adresojé ligji 1 ri t€ gjitha kéto ¢éshtje apo problematika.

Neé fakt, €shté njé ¢éshtje pér diskutim, sepse kjo éshté njé nismé deputeti dhe Ministria e
Drejtésisé merr pjesé né kété komision si palé e interesuar. Megjithaté, patjetér g€ Ministria e
Drejtésisé do té japé kontributin e saj pér kéto ¢éshtje dhe do té jeté njé aktor shumé aktiv dhe
proaktiv, n€ ndihmé t€ procesit dhe hartimit t€ nj€ projektakti sa mé t&€ miré, q€ t€ gjej€ zbatim né
praktiké.

Momentalisht, nuk mund t€ jap njé€ pérgjigje t€ sakté pér c¢é€shtjet e ngritura dhe pér
problematikat q€ mund té jené hasur né€ praktiké. Megjithaté, kur t€ diskutohet nen pér nen, ne do
ta ndihmojmé kété proces, me t&€ dhéna, raporte, si dhe me gjithé informacionin qé zotéron
Ministria e Drejtésisé.

Ulsi Manja — Faleminderit, zoti Teta!

Si nismétar 1 projektligjit, zoti Hyseni ka kérkuar fjalén.

Alket Hyseni — Faleminderit, zoti kryetar!

Né pérmbyllje, doja t’u thosha kolegéve qé né kété ligj ka shumé gjéra pér t€ diskutuar.

Synimi nuk ka gené pér t€ béré njé draft q€ nuk do t€ kishte diskutime, duke gené se problematikat



kané gené t€ médha dhe kemi gené para disa fakteve tashmé jo thjesht t€ béra me analizé (duke iu
referuar edhe pyetjes sé koleges Hysi), por té konstatuara né raporte t€ ndryshme nga praktika e
punés s¢ Avokaturés, ku né realitet shteti nuk ka pasur avokatin qé meritonte.

Interesat shtetéroré shpesh nuk kané€ pasur mbrojtjen qé kané merituar dhe jo mé kot
publiku e ka konsideruar ndonjéheré si té 1éné pas dore shtetin, si ai thesi i madh ku ka vend pér
té gjith€ pér té futur dorén dhe nuk ka kush e mbron.

Ka ardhur koha t€ mos merreni mé me zgjidhje spontane, t€ cilat vareshin nga ndérgjegjja
e disa avokatéve q€ kané€ punuar me pérkushtim atje, por pér t€ ngritur nj€ sistem. Nuk ka fare
réndési se ku do t€ jeté varésia, por se ¢faré sistemi do t€ ngremé, si do té krijohet ky institucion,
né€ ményré q¢ t€ jeté 1 paprekshém dhe i painfluencuar nga askush. Ky €shté synimi dhe uné besoj
q¢ kété do té realizojmé né diskutimin nen pér nen.

Le t’u japim avokat€ve statusin q€ meritojné. Le t’1 japim kétij institucioni vendin qé
meriton. Le t’i japim shtetit avokatin mé t€ miré t€ mundshém, atij shteti qé ne, socialistét, kemi
premtuar g€ do ta b&jmé mé t€ forté, atij shteti q€ meritojné shqiptarét.

Prandaj, ftoj kolegét qé sot t’i mbyllin diskutimet né parim dhe t’i 1émé kohé vetes.
Natyrisht, relatorja do t€ paraqes€ njé relacion té detajuar rreth asaj q€ ofron drafti, rreth
elementeve pér diskutim, si dhe propozimet e saj dhe té€ grupeve té interesit, q€ kur t€ vijmé te
diskutimi nen pér nen, t€ b&jmé pérmirésimet e duhura, n€ ményré qé trupés s€¢ Avokaturés t’i
japim nj€ ligj t€ ri, por edhe nj€ funksion t&€ merituar.

Ulsi Manja — Faleminderit, zoti Hyseni!

Nga kolegét ka dikush pér t€ shtuar, pérpara se ta votojmé?

Po, zonja Felaj.

Ermonela Felaj — Faleminderit, zoti kryetar!

Uné kam njé€ ndérhyrje, jo pér pyetje, por pér njé sugjerim.

Meqgenése ka gené né praktikén e punés s€ kétij komisioni, pér lehtési pune, do t’ju
sugjeroja (besoj se kam edhe mbéshtetjen e anétaréve t€ tjeré t€ kétij komisioni) g€ herén tjetér t&
punojmé me njé tabelé, ku té jeté ligji si¢ €shté, si propozohet t€ béhet dhe, natyrisht, t€ jené edhe
vérejtjet qé ka secili, relatori, OSBE-ja, EURALIUS-i e me radhé.

S€ dyti, me sa kuptoj nga leximi i relacionit, synohet t€ ndryshohet statusi i Avokatit té
Shtetit, duke e njésuar at€ me statusin e prokurorit (késhtu thuhet, por prokurori dhe gjyqtari kané

té njéjtin status: statusin e magjistratit). Minimalisht, kjo ka edhe njé faturé financiare. K&shtu qé

doja ta sillja n€ vémendjen tuaj (ne e kemi edhe detyrim kushtetues) pér ta bashkérenduar me
Ministriné e Financave kété ¢éshtje, me Késhillin e Ministrave, nése jemi né gjendje, qé, né
momentin kur do ta pranojmé kété gjé€, t€ mund ta pérballojmé edhe financiarisht, sepse jané njé
séré faturash q€ kemi marré pérsipér pér shkak t€ ndryshimeve ligjore qé kemi miratuar né
parlament. Pér kété e kisha ndérhyrjen.

Faleminderit!

Ulsi Manja — Faleminderit, zonja Felaj!

Ka diskutime? Nuk ka.

Pérpara se ta hedh n€ votim né€ parim kété projektligj, dua té sjell n€ vémendjen e kolegéve
dy gjéra, né lidhje me ato qé tha edhe kolegia Fela;.

Drafti qé do t€ diskutojmé nen pér nen, do té jeté njé draft i integruar, né formé tabelore,
sigurisht, si¢ éshté vepruar me té gjitha draftet e reformés né€ drejt€si qé kemi diskutuar dhe
miratuar né kété komision.

Pér sa i pérket faturés financiare, e kemi diskutuar si ¢éshtje. Ndaj, kérkoj nga relatorja,
por edhe nga késhilltarét, t€ jemi né kontakte té vazhdueshme me Ministriné ¢ Financave. Kemi
nj€ material t€ ardhur n€ datén 15.10.2018 nga Ministria e Financave, n€ pérgjigje t€ kérkesés soné
si komision pér faturén financiare té kétij projektligji, q€ €shté goxha faturé. Natyrisht, Ministria
e Financave €shté shprehur pozitivisht pér faturén financiare t€ kétij projektligji, por pret miratimin
nen pér nen t€ ligjit, pér t€ par€ se cili do té€ jeté trajtimi financiar dhe statusi q€ do t’1 jepet zyrés
s€ Avokatit t€ Shtetit, n€ lidhje me trajtimin financiar t&€ avokatéve, por edhe té stafit t€ Avokaturés
sé Shtetit.

Gjithsesi, té gjitha kéto sugjerime, g€ u béné€ sot nga kolegét, jané mbajtur shénim nga
relatorja, nga késhilltarét e komisionit, si dhe nga nismétari i projektligjit.

Ftohen té gjithé kolegét té€ japin kontributin né miratimin e kétij projektligji shumé té
réndésishém.

E hedhim né votim né€ parim projektligjin.

Kush éshté dakord né€ parim me projektligjin “Pér disa shtesa dhe ndryshime né ligjin nr.
10018, daté 13.11.2008, “Pér Avokaturén e Shtetit””’?

Kundér nuk ka. Abstenim nuk ka.

Miratohet n€ parim projektligji “Pér disa shtesa dhe ndryshime né ligjin nr. 10018, daté
13.11.2008, “Pér Avokaturén e Shtetit””.

Me miratimin né parim té kétij projektligji e mbyllim mbledhjen e Komsionit té Ligjeve
pér sot.

Shumé faleminderit pér prezencén, kolegéve, pérfaqésuesve t€ Avokaturés sé Shtetit,
Ministrisé sé Drejtésisé, misionit EURALIUS, OSBE-sé, ekspertéve vendas dhe ndérkombétaré!

Ju njoftoj se mbledhja e radhés sé¢ komisionit, s€ bashku me rendin e dités, do t’ju
njoftohet nga sekretaria e komisionit.

Faleminderit dhe dité t€ mbaré!

MBYLLET MBLEDHJA

